
La plata de

Pröma Santa Comegnun - Al Plan

Les Ores: En Pasca de Mà y en Lönesc de Pasca de Mà èl les Ores d’adoraziun. En Pasca 
de Mà èl chisc orars: dales 8:00 ales 9:00: Mantëna, Gran Pré, Ras, Costa, Val, Chës 
Costes; dales 9.00 ales 10:00: Valiares, Pelegrin, Costata, Ćiasé, Col, Al Plan Dessora; 
dales 11:00 ales 12:00: Al Plan Dessot. En Lönesc de Pasca de Mà èl dales 8:00 ales 
9:00: Mantëna, Gran Pré, Ras, Costa, Val, Chës Costes, Valiares, Pelegrin, Costata, Ćiasé, 
Col; dales 9:00 ales 10:00: Al Plan Dessora y Al Plan Dessot.

Ministronć: Por chi co va a Gardaland en lönesc ai 28 de mà, vëgnel lascé alessëi che an 
pëia ia ales 6:30 te plaza de scora. Por la marëna dess vignönn se tó val’ empara. A cëna 
staràn chić da gnì zoruch. La cëna mëss vignönn se paié enstës.

Ofertes: Les ofertes por la +nta Hilda Erardi Willeit gnarà publicades l’ater edema.

Lia dai Crëp: En domëgna ai 3 de jügn vëgnel tignì le iade d’aisciöda dla Lia dai Crëp Mareo. 
Por prenotaziuns y enformaziuns cherdé sö Giuvani al 0474/501294 o 328/4624159.

Comun: Le Comun de Mareo lascia alessëi che en jöbia al 31 de mà ales 8 da sëra saràl te 
salf dles manifestaziuns d’Al Plan la encuntada con la popolaziun. Düć è dër bel enviês.

Iolan: I rengraziun de cör les ëres y i ëi co è gnüs a daidé laé la dlijia. Iolan ala Raiffeisen  
por l’ega y a düć chi co à dé ca val’ por le danmisdé. Iolan y Dio s’al pàii.

Museum Ladin: Ai 20/05 èl le ”Dé  internazional dai museums”. Ta San Martin vëgnel 
prejenté en spetacul de ombries con les mans, ales 10:30, 11:30, 14:30, 15:30 y 16:30. Ta 
San Ćiascian èl Simon Kostner co cunta stories con momonć teatrai (medemi orars). I 
museums è daverć dales 10 ales 18 y l’entrada è lëdia. Al vën inće pité en sorvisc de taxi 
debann danter San Martin y San Ćiascian. Enformaziuns sot www.museumladin.it/news.

Gejù à dit: „Chi co crëi te mè, vir inće sce ai mör!“
La comunité tol comié da

CHRISTIAN VOLLMANN
mort al’eté de 36 agn,

Ai familiars ti va les condolianzes plü sontides.
Che Christian pòi palsé tla pêsc de Dio! 



Lönesc 21.05 - Feria dla 7a edema de Pasca: Edema de Quatember, Christof, Hermann
 7.25: S. Mëssa  de rengr. dla fam. Kaneider Robert y Annamaria
    por +nć Maria y Adriano Della Gaspera
    por +nta Edith Rindler de Corjel
 17.00: Funziun de mà
Dédôlönesc 22.05 - Feria dla 7a edema de Pasca: Rita da Cascia, Julia
 17.00: Funziun de mà
Dédemesaledema 23.05 - Feria dla 7a edema de Pasca: Dejiderio, Berto, Gilbert
 18.00: S. Mëssa  de rengraziamont por la scincunda dla vita
    por +nt Franz Feichter de Valciapa
    por +nt Giovanni Planatscher
    por +nć Franz y Maria Tamers de Burćia
Jöbia 24.05 - Feria dla 7a edema de Pasca: Esther, Dagmar, Ioana, Vinzenz
 17.00: Funziun de mà
Vëndres 25.05 - Feria dla 7a edema de Pasca: Maria Madalena, Gregöre VII, 
 7.10: S. Mëssa  por +nta Angela Erlacher
 dai scolari  por +nt Hans Mutschlechner dal Pech
    por +nć Ferdinand y Frida Obwegs, Maier/Batista
 17.00: Funziun de mà
Sabeda 26.05 - Memoria de San Filip Neri: Regintrud, Priszila
 17.00: Poscibilité da se pissié
 18.00: S. Mëssa  3. Requiem por +nt Christian Vollmann
    por +nć Frenner dai Renć
    por +nć Jakob y Elisabeth Erlacher
    por +nta Maria Teresa Rungger
    por +nć Carlo D’Amico y Pia Monti

   27.05 - Solenité de Pasca de Mà - Les Ores
   6.00: Mëssadora ia La Pli
   8.00 - 10.00:  Ores d’adoraziun (ćiara sot enformaziuns)
   10.00: S. Mëssa solëna ad onù dal Spirit Sant
     por +nt Vijo Agreiter
     por +nt David Comploi de Mano
     por +nt Franz Ties da Ras
   11.00 - 12.00:  Ora d’adoraziun

Cari comunicandi, cares families, encö èl por os en gran 
dé de festa. I festejëis önn dai gragn momonć de osta 

amizizia con Gejù, co à belo motü man con le Bato. En bun 
compagn è önn dai plü gragn tesurs che an po ciafé. Avëi Gejù 
desco compagn è na richëza ćiamó maiù.

Por che n’amizizia romagni sterscia, vàl inće debojügn da 
se dé jö empara. Ensciö èra inće tl’amizizia con Gejù. Vigne 
domëgna nes enviëia Gejù da gnì a festejé cösta amizizia con 
ël. Nosta fede, nosc crëie, po mâ crësce sce i se dun jö empara. 
Porchël sëise düć os comunicandi enviês da gnì a mëssa la 
domëgna, le Dé dal Signur. En Vësco à en iade fat dër en bel 
ejompl por splighé l’emportanza dla domëgna por nosta fede. 
En ejompl che i oress adaté en pü’ a nosta situaziun.

Ponsun a en lift. Les gabines pëia da na staziun demez. Al è la corda co les tin, y por che 
la corda stài sö, ôl inće ester i pilastri, ćina che ares röa spo sogüdes te staziun a munt. 
Cösc è en bel confrunt. Les gabines sunse nos, sëise os. La corda è la fede co nes tin sön 
le tru dla vita. I pilastri è les domëgnes. Por che la fede stài sö y sii sterscia, ôl ester che i 
coltivunse edema por edema le raport con Gejù. Sce i metun man tres plü gonot da lascé 
fora la mëssa, da jì mâ canche i àn vëia, o forsc da ne jì daldöt nia plü, ći sozédel pa?

Ći sozedèssel pa sce an toless demez pal lift val’ pilastri? La corda con les gabines 
tomass ia por tera. Ensciö inće la fede. Sce ara ne vën nia coltivada, spo tómera. S’encunté 
vigne domëgna tla comunité, con ”Gejù, nosc bun Compagn”, è fondamental por che 
cösta amizizia con Gejù pòi crësce. Cösta è l’aodanza a vignönn de os ch’i ciafëis encö le 
Sacramont dla Comegnun: che osta amizizia con Gejù romagni entrês sterscia y pôrti früć. 

Domëgna ai 
20/05 - 9.30h: 

Aron, Asia y Mara 
Rungger, Maira Call, 
Samuel Castlunger, 
Emilie y Richard 
Comploi, Melanie Ties; Lönesc (7:25h), 
Dédemesaledema (18:00h) y Vëndres 
(7:10h): Angelo Marku, Catarina Frenner; 
Sabeda 18:00h: Viktoria Frontull, Daniel y 
Luca Comploi, Miriam y Alessia Kaneider, 
Mike Kaneider; Domëgna ai 27/05 - 10:00h: 
Elena Ties, Gabriel Ties, Lucia y Martina 
Obwegs, Max, Jan y Vanessa Obwegs, Max 
Palfrader.Oferta por la Ploania

SS. Mësses y Funziuns dai 20 ai 27 de mà
   20.05 - Palsacrusc - Pröma Santa Comegnun
   6.00: Mëssadora ia La Pli
   9.00: Corona  por le +nt Christian Vollmann
   9.30: Ingres dai Comunicandi y geniturs te dlijia
   10.00: S. Mëssa por les families dai Comunicandi
     ad onù y rengraziamont de Santa Maria
     ad onù y rengraziamont dai Agni CustodiOferta por la Ploania

Ministronć

Ći bel, avëi Gejù desco Compagn!

Osta Pröma Comegnun è
na gran festa. Con trepa

decoraziun. Al è dërt ensciö. 
Mo al è deplü co mâ na festa. Al 

è na staziun emportanta sön 
osc tru de vita con Gejù.


